
Prosongik Lekh

Povitr Kuddicho Umo
“Be s a n v 

ghal saiba 
xarar Gõychea, 
s a m b a l l u n k 
sodankal amkam 
gopant tujea”.

K h o r e n c h 
Gõycher ani 
amcher tujim 
b h o r p u r 
besanvam asat, 
tunch amakam 
rakhta ani 
samballtta.

Sam Francis Xavier, Spain dexant 
1506 vorsa zolmolo. To khub huxar 
aslo. Punn aplea ixttam sangata 
bhonvon jivit ibaddttalo. Ek dis 
Loyolachea Inasachea sangnnean 
tannem jivit bodol’lem ani to padri 
zalo. 

Sam Fransis Xavier Katholk 
Missionar ani Jezuchie borie 
khobrecho porgotnnar zaun dexam-
dexamni bhonvlo. Tannem Japan, 
Chaina, India, Indonessia ani her 
Dexani bhavarth porgottlo. Gõyant 
tannem zaitea Gõykarank Jezuchi 
vollokh ani mog dilo.

Hatamni kampinn vazoun to 
bhurgeank ektthaim kortalo, tankam 
dotorn xikoitalo, piddevontanchi 
khobor ghetalo ani lhan’vikayen 
jiyetalo. 

Ek dis osoch eka vhoddear boson 
vetanam tachea hatant aslolo khuris 

doriant poddlo. To eke kurlien taka 
haddun dilo. Hi ek vhoddantli vhodd 
milagr zaun asa. Aiz tachi povitr 
kudd amchea dorxona khatir Bom 
Jesus Bazilikentlean Sam Igorjent 
haddun dovorlia. Fattlim kitlinch 
vorsam, dor dha vorsamni oxem 
kortat.

Hea vorsa chalu asa tem 
otthravem expojisanv. Amkam dor 
eka Gõykarank vhodd bhag hea jivea 
santachie kuddicho umo gheunk. 
Hea vorsa zaitich toyari zale uprant 
xekim 21 Novembr tem 5 Janer 
hea kalla modem hem expojisanv 
choltolem. To amchea Gõycho 
Patron, Gõycho pai, amchea Gõycho 
askari. To Gõyant kitench vaitt zaunk 
dinam.

Tache lagim magnnim ubharun 
amchio zaitioch gorzo purnn zaleat. 
Bhurgim nasloleank bhurgim, sirvis 
nasloleank sirvis ani her gorzo 

Bhurgeank Bhurgim Zai!
Bh u r g e a n k 

bhurgim zai, 
oxem amchie jiber 
zaitiech pauttim 
khelltta. Dubhav 
nam, toxem ulounk 
yeta jednam 
dusrim bhurgim 
aplea bhurgeam-
xim khellonk 
axetat. Hoi, dor 
eka kuttumbak bhurgim zaun asat 
soglleam-von vhoddli girestkai. Ekloch 
pasun zoddkar aslear, kitlinch bhurgim 
aslolo ghorabo maye-mogan jiyetalo. 
Avoi sogllem ghorchem kam’ korche 
korun ti bhurgeank samballttali, borie 
dekhin vaddoitali, ekborabor jevtalim 
ani sangata nhidtalim.

Amchea Bharotant loksonkhya 
ekdomuch vaddtta, dekhun eka 
kuttumbant ek vo donuch bhurgim 
aschim mhonn kaido kaddlo. Kaim 
bhailea dexanchem mat portem. 
Tanchi loksonkhya denvta ani favo 
tem kam’ korunk tankam dusrea 
dexantlean lokak vhorche poddttat. 
He khatir Bharotacho lakhamni lok 
aiz Europak zaum Amerikek vochon 
thoinsor khuxal jiyetat.

Sodheak amchea Bharotachi 
loksonkhya sonvsarant poilea sthanar 
pavloli asa, ti aiz meren 145,59,60,560 
itli asa zalear sonvsarachi 
8,161,972,572 billianv itli asa. Kaim 
vorsam fattim Chinachi fuddem asli. 
Hixeoba pormannem 2060 vorsa 
meren sonvsarachi porza sumar 10 
billion-acher pavpachi xokyotai asa. 
Hatunt bhurgeanchem kitem?

Amchea Gõyant bhurgeank bhurgim 
khellonk mellonant. Kuttumbant ek vo 
dog voir bhurgim zolmak haddinant. 

Duddu/girestakai asat tim-i bhurgeancho 
ankddo vaddounk fuddem soronant. Ek 
mat, modheom’ vorgiy kuttumbamni 
odik bhurgim zolmolim distat. Oslea 
ghorabeant khoreanich Devachim upott 
besanvam vhanvtat mhonn kolltta. 
Chodd bhurgeank zolmant haddop 
mhollear avoi-bapaichi dhadoskai. 
Tankam koxe porim voir kaddchim vo 
vaddounchim ti veglli gozal. 

Punn adhunik kallar jednam Gõyant 
avoi-bapui eksurem jivit sartat tem 
polleun mat bhurgeanchem kotta 
mhunnpacho vell pavla. Duddvamni 
xanti gheunk zainam nam mhonn 
duddvamni sukhui bhogunk mellonam. 
Avoi-bapain aplea bhurgeam sangata 
jitlo vell sarlolo to aiz avoi-bapaik porot 
mellonam. Ani hench ek vhoddantlem 
vhodd dukh vo xinn tanchea jivitacher 
xinvrololem dista. Aiz tim kallza-
monantlean aplea bhurgeank apnna-
xim polleunk laletat.

Sodheak, jitle Gõykar pordexant 
geleat te-von dobradan onGõykaramni 
Gõyant yeun tancho zago bhorun 
ghetla. Ani hacho porinnam’ kitem 
pasun zatolo tem amkam fuddlea 
thoddeach vorsamni spoxtt zatolem. 
Ami, dor eka Gõykaran apnnakuch ek 
vichear korchi goroz asa, ‘Khorench 
amchea ghoreabeant odik bhurgim 

zai vo fokot duddu-
bhangar ani bhattam 
osli girestkai zai?’ 
Gõykarank ek 
vhoddlem avhan.

– Savio Pinto

Zaite zonn mhunnttat, boxin 
bhonvpacho temp kabar zalo. 

Zalear rosteancher itlio boxi kiteak 
dhanvtat tor? Lhan-vhodd gaddiancho 
ankddo mon’xam poros chodd asa hem 
khorem punn soglleam koddem khuim 
gaddio asat? Kaim zonnam koddem 5-6 
gaddio asat zalear thoddeam koddem 
saikolui nam. Tech lok boxin bhonvtat. 
Kednam-kednam tankam bos chukta ani 
tanchem zaitem kam’ zavpachem urta. 
Oxench amchea jivitant ghoddtta nhoi? 
Amchea jivitachi bos nitt cholta kai? Ti 
mhakach chuklia kai? Dusreank hanvem 
ti chukoilia kai? Favo toso zago diun 
dusreanchie gorjek mhoji bos vaporlia 

kai? Hea gozalincher il’lo niyall korum-ia.
“Tujem jivit-moronn tujie sottie disa 

tharailolem asa.” Devan mon’xak rochla 
ani mon’xachem jivit toxem moronn 
Tacheach hatant asa. Sasnnachea 
sasnnak hea sonvsarant konn ravonam. 
Dekhun zolmola to morta. Zolmola 
thoinchean moro meren monis kitem 
korta tacher sogllem dhorlolem asa. 
Thoddeank komi aukh melltta zalear 
thoddeank lamb. Carlo Acutisa sarko 
bhurgo pondra vorsanchea jivitant 
bhagevontponn zoddtta zalear xembhor 
vorsam jiyeun pasun ek monis mortoch 
dusrea disa ugddas urpa sarkem kam’ 
korinam. Ami jivim astanam amchem 
sorgar dovorlolem asa tea pustokacher 
nodor marum-ia ani amchi bos yog’ya 
margan fuddem veta zalear polleum-ia.

“Mhoje koddem duddu kusta, mhojean 

kitem-i viktem gheunk zata.” Ek girest 
monis oxench chint’ta ani tachem chintop 
fokot anik, ani anik zoddit ravpachem ani 
tache khustar boddayo marit ravpachem. 
Sonvsarantlea vhoddlea-vhoddlea 
mon’xamni moronn dolleam mukhar 
polletoch aplea chukichea jivitacher nodor 
marpacho yotn kela. Tednam mhunnlear 
tujie boxiche ttayer ponchear vo injin 
bond. Tatunt kitlem-i ddizol bhorlem 
mhonn ti fuddem vechi nam. Sodam 
bhangarachem tantem divpi kombiechi 
kanni ami zannant. Tika marun sogllim 
tantiam ekach borabor mellttoli oxi ast 
dhorchi nhoi. Sodam mellttolea tantian 
somadhan mandun gheum-ia.

Tujean khuxalkai vikti gheunk zata? 
Tujean moronn viktem gheunk zata? 
Varem ani paus tujean vikte gheunk zatat? 
Nokhetrancho rong tujean bodlunk zata? 
Jivitache boxicher gombhirtayen niyall 
kela? Sukh-sontos mellounche khatir 
tuji bos khuinchea rostear ani khuinchea 
yestadar pavlia tacher niyall kor. Ti 
ibaddlolea margacher pavlia zalear 
topas. Borea margan gelear ttayer legit 
bore urtole. Tuji bos promannikponnan 
fuddem vhor, tatunt dusreankui bosoi. 
Gorib aslear tikett ghenastanam pavoi 
ani chori koristanam tujem udorposonn 
korunk favo toso ticho vapor kor. Tuji bos 
duyent zata tednam dusri 
bos tujea adharak yetoli. 
Tujea kornniam udexim 
tukach bos chukonam mum?

– Vincy Quadros

ChintnamChintnam

Hanvuch Kiteak?

Nita-n iskolak thaun yetokoch aple kopdde mudar kele ani 
tem obheas korunk boslem. Thoddea vellan tacheach 

vorgant xikpi Shalu tanger ailem ani Nitachie avoi koddem 
kitem-kitem ulounk laglem. Nitan tacher lokx dilem nam.

“Aiz xallent kitem zalem go Nita?”Avoin bhitor yeun 
vicharlem.

“Kaim zaunk nam.” Nitan xantponnim zap dili.
“Shalu sangtalem tunvem xikovpiak kitem tori mhunnlem 

mhonn.” Avoin mhunnlem.
“Oh, tor Shalu tuka hi khobor sangonk ailolem… Xikovpian 

mhaka vicharlem, hanvem zo nibondh boroila tatunt 
ixttanchi khobor kiteak ghali kai mhonn. Hanvem sanglem 
nibondh ixttanchea kortubancher aslo mhonn ixttanchi 
khobor ghali.” Nitan zap dili.

“ K o s l i 
k h o b o r 
t u n v e m 
g h a l i ? 
Mhaka tuzo 
n i b o n d h 
d a k h o i 
polleum-ia.” 
Avoin matxe 
nett dilo. 
Tannem aplem pustok kaddun avoichea hatant ghalem.
Tinnem nibondhacher nodor ghali.

“Shalu sangtalem tem sarkench asa. Ixttamni tuka kednam 
tori kitem mhunnlolem zalear tem nibondhant borounk zai 
aslem?” Avoin vicharlem.

“Sot gozal borounk kitem zalam? Mhojea monant omuk 
ek ixtt naslo, tor soglleank monant dovrun hanvem tem 
boroilolem. Tantunt kosli chuk zali?” Avaz matso motto 
korun Nitan vicharlem.

“Ixttam vixim toxem borounk zainam. Tacho vaitt 
porinnam’ zaunk xokta.” Avoin taka somzaunk sodlem.

“Hech khatir Bharotantle lok fattim asat. Ek sadi gozal 
apnnak lagta oxem dislem mhonnttoch kaddlo konnak tori 
fuddem ani kelo avaz bond. Hench Shaluk zai nhoi?” Tannem 
avoichea hatantlem pustok ghetlem ani nibondhachem pan 
pinzun uddoilem. Avoi taka polleunkuch urli. Ani tem ragan 
bhair soron gelem.
Dekh: Protiek gozalik xim’ asta ani ti xim’ soglleank lagta.

konknnidaiz@gmail.com

Khuxalkaye nadar mon uddttaKhuxalkaye nadar mon uddtta
Ek khol vichear doriant buddttaEk khol vichear doriant buddtta
Pele votten xitoll chondrim’ yetaPele votten xitoll chondrim’ yeta
Jezuchea zolmank toyar kortaJezuchea zolmank toyar korta
Ratcho vell ani gayon gaztaRatcho vell ani gayon gazta
Dollbarancho Sorvespor udgartaDollbarancho Sorvespor udgarta
‘Hanv yeuncho zala’ mhunntta‘Hanv yeuncho zala’ mhunntta
Gheunk chintnam addkholl korta?Gheunk chintnam addkholl korta?

 Omthea kollxear udok
 Pour water on an unturned pot.

 Uddtto vinchu kuns lainam.
 Barking dogs seldom bite.

 Disachea uzvaddak poixe poddonant. 
 Daylight does not cost money.

 Rupia moddlo, rokhddoch sorlo.
 A rupee exchanged, rupee changed.

 Hot’ti vanchlearui lakh, melearui lakh. 
 The elephant dead or alive is worth a lakh.

 Hennem ailem, tennem gelem. 
 Things come on one side and go the other.

 Sonvsarachi mollsudi duddu.
 The key to the world is money.

– Dr. Edward de Lima

Aiz Adventacho poilo Aitar ani novea 
sevadhormachea vorsachi survat. 

Aichean Povitr Sobha Kristachea dusrea 
yenneanchi vatt polleunk ani tacho 
zolm purteponnim somorombhunk 
Kristi porjek magnnem, donnvonn 
ani goribank dan korunk suchoita. 
Igorzmatechea don toyarianche kall 
asat- Korezm ani Krist yenneancho kall. 
Korezmachea kallant 40 dis prachit, sakrifis ani jivitachi novsornni korun 
Jezuchea mornna ani paskanchie 
porbek ami toyar zatat. Advent kallant 

chear sumanachi toyari korun Jezuchea 
zolmachie porbek ani Tachea dusrea 
yenneank ami axeun ravtat.
Itihasik somzonni

Nirvaxiponnantli suttka mellonk Dev 
ek Messias dhaddttolo mhonn Israel 
porza zaitea xenkddeam thaun vatt 
polleun asli. Devan keloli ti bhasavnni 
purnn zatoli mhonn tim axeun ravtalim. 
Joao Batist zo Jezuchi vatt toyar korunk 
ailolo tannem Messias yeuncho zalo 
mhonn oronneant aplo tallo gazoilo. 
Punn tie porjen tacho sondex aikonk nam. 
Israel porjecho raza vhoddlie podvien 
ani ghonnghonnan yetolo mhonn 
tim ravtalim. Punn Jezu eka gorvam-
gottheant mon’xa rupant gottheant 
zolmolo ani gorvam rakhnneamni 
Taka nomoskar kelo. Kaim 
udentiche raza nokhetr polleun 
Jezu Judevanchea razak 
nomoskar korunk aile.
Adventachio kaim khunna

Hea kallant Igormat 
adventachem ‘wreath,’ vati ani 
zambllea rongachim angostram vaprun 

Jezuchea zolmachi toyari kortat. 
‘Wreath’ hem pachvea talliachem 
vattkullea akarachem asta jem Jezuchea 
novea ani sasnnachea jivitacho ugddas 
korta. Tea ‘wreath’-acher chear vati 

astat jio axa, xanti, anond ani 
Devacho xim’-mer naslolo mog 

khunnaitat. Tin vati zambllea rongachio 
astat tio poilea, dusrea ani chouthea 
Aitaramni pettoitat ani gulabi rongachi 
vat tisrea Aitarak pettoitat. Zambllea 
rongachi vat magnnem, upas ani bhikxa 
divpache gunn khunnaitat zalear gulabi 
vat kuxalkayechi bhavna khunnaita. 
Toyari korunk suchna

Adventachea kallant magnnem, upas 
ani bhikxa diunk Igorzmat amkam 
suchoita. Magnnem kortanam dhean-
mon ghalun Devacho tallo aikonk 
proyotn korcho. Ek borem kumsar korun 
ani dhorm-dan dilear amkam Devachi 
dennim mellttat. Povitr Pustok vachun 
Devachea utracher niyall kelear amkam 

Devik faido zata. Zata zalear 
disa-dispottim Misak vochonk 
proyotn korcho. Jezuchea tin 
yenneancher: itihasik yennem 
(2000-vorsam fattim), aichea 
kallailem yennem 

ani Jezuchea dusrea 
yenneacher (parousia) 

kerit niyall korcho.

– Dr. Alvarinho Luis

Svobhimani Haves

Natalanchea kallak 
yeukar ditanam 

zonn ekleachem mon 
bodlunk ulo asta. 

Hache vixim  
Dr. Alvarinho J. Luis 

amkam il’li  
somzonni dita

Krist Yenneanchea Kallant Bhitor Sortanam

Supik Sondex

Taka Bos Kiteak Chukli?

Natalam Ailim, Anond Ailo?

Fattlea Aitara Krist Rayachi porob zali ani aichean 
novem sevadhormik voros suru zalem. Zaitea zonnank 

distolem tatunt vegllem kitem asa? Fattlea Somara thaun 
Povitr Pustokachea nimannea bhagant (Prokasovnniechea 
pustokant) ami asat mhunnlear Jezuchea Raiponnachi 
vollokh amkam melltta. Hi vollokh amchea jivitak koso 
orth haddunk xokta tache vixim hi somzonni. Aichean ami 
Natalanchi toyari suru kortat, mhunnlear Ballka Jezuchea 
yenneak amich toyar zatat. Adventachi bori toyari korunk 
Xubhvortomanantle vichear ani suchovnnio amkam favo 
zaliat. Bhag. Juanv mhunntta, “Sorgar thaun ek devdut 
denvtalo to hanvem pollelo. Tachea hatant asli patallachi 
chavi ani ek zodd sankoll. Tannem soitanak dhorlo ani 
patallant xeuttilo. Patall dhamplem ani tachea daracher 
xikko marlo.” Amchea jivitant aslolea soitanak ami 
osleach patallant marunk fattlem sumanbhor amkam 
ulo aslo. To ami aikonk nam zalear, him mukha velim 
chear sumanam amkam novi sondi dita. Kal pasun ami 
koxim jiyelim tem soddun faleam koxim jiyetolim tacher 
bhor diunk apoita. Jezuk gheunk hanv toyar zalam? Jezu 
khatir hanvem mhojea jivitant zago samball’lla? Hea 
sarkea prosnanchio zapo amche koddem asonk zai. Kal 
pasun mon’subecho vell aslo. Zaitea zonnamni hachi bori 
toyari kelia astoli. Zannim korunk nam tannim aiz thaun 
suru korchi. Jezuchea zolmachie porgottnniek Devachea 
ainz-boddveanchi boddi ddholar poddli, amchi boddi 
khuim asa? Amchea adhunik monak povitrtayecho sporx 
dium-ia ani Jezuk nhoi fokot Tachea zolma disa, bogor 
sasnnachea sasnnak amchea kallzant biradda khatir 
xasvot zago rakhonk vaurom-ia.

– Vincy Quadros & Pri. Myron Jeson Barreto

Jezu Zolmolo
Jezu zolmolo gorvam gottheant
Hi asa lhan’vikayechi khunna
Soddvonndar To zonn ekleacho
Oxem devdutan sanglam

Devdutam vorvim
Gonvlli pavle Jezuxim
Ami zaum-ia devdutam porim
Pavounk dusreank Jezuxim

Jezu zolmolo Povitr Otmean
Hi asa Ojapachi khunna
Uzvadd To soglleancho
Jezu asa thoim nokhetr tamblam

Nokhetra vorvim
Teg Vidvan pavle Jezuxim
Ami zaum-ia nokhetra porim
Pavounk dusreank Jezuxim

Jezu zolmota amchea kallzant
Him Devachim amcher besanvam
Xanti To amkam vantt’ttolo
Jezuchim hi Bhorvanxeachim utram

Jezuchea Utram vorim
Ami pavle Jezuxim
Ami zaum-ia utram porim
Pavounk Dusreank Jezuxim

– Richardson Colaco

Bhokti-git

Khorvot!
Khorvotin kitem-i katrunk zata
Punn khuinchiei vostun tem 
Porot ek korunk mat
Osadh’ya zaun asa!

Bhitoruch asa!
Hanv tornatto astanam
Ghottai ani atmvisvas
Khuim melltta vichartalom
Atam pirai zatoch koll’llem
Mhojiech kuddint asa mhonn!

Bavun gelolo gulab!
Zannaramni sontos
Dakhounchench oprup
Tondd sodam dista
Bavun gelolea gulaba vorim!

Dubhav!
Herancher kitlo-i 
Dubhav tum dovor
Punn tujeruch tum
Dubhav dovrinaka!

- Dr. Austin D’Souza Prabhu

Lollit Lekh

tannen amkam favo keleat. Tachem jivit 
niyallun ami dusreank ek borem 
hatiar zaum-ia. Tor ami tachie 
povitr kuddicho umo gheunk ya 
nhoi?

– Jenis Trindade 

Ixttagotichi Bhas
Khub paus poddlear
Tum sotri ugoddtta

Khub vot aslear
Tum saulli sodta

Khub varem marlear 
Tum zonelam dhampta 

Ekuch bhirant mhaka dista

Khub koxtt mhojer ailear
Astolo tum mhoje sangata?

– Albito Olivera

Kovita


